
Pou Piblikasyon Imedya: 16/05/2025 GOUVENE KATHY HOCHUL

VERIFIKASYON PLAK OPERASYON: GOUVENE HOCHUL ANONSE REZILTA EFO
APLIKASYON LWA POU KENBE WOUT KI Pl AN SEKIRITE

Lapolis Eta a, an kolaborasyon aveék Depatman Veikil ak Moté a ak ajans fos lod
Eta ak Lokal yo, bay plis pase 3,300 tiké pandan premye "Operasyon Verifikasyon
Plak" la

Kanpay pou fé respekte lalwa a bati sou efo k ap fét pou reprimande machin
fantom ki gen plak matrikil falsifye oswa modifye

Gouveneé Kathy Hochul te anonse jodi a ke Lapolis Eta Nouyok la, an kolaborasyon
avek Depatman Veyikil ak Moté (Department of Motor Vehicles, DMV) Eta Nouyok la ak
|0t ajans fos 10d Eta a ak lokal yo, te bay plis pase 3,300 tiké pandan premye
"Operasyon Verifikasyon Plak" la. Yon efo espesyal ki te dewoule soti samdi 26 avril
pou rive samdi 3 me, operasyon sa a te chache idantifye machin sou wout Eta Nouyok
ki gen plak machin falsifye ak fo "plak tanporé" an repons a yon ogmantasyon itilizasyon
plak ki gen fwod.

"Sekirite Nouyoke yo se pi gwo priyorite mwen, epi kanpay aplikasyon sa a ranfose efo
kontinyel pou reprimande moun k ap itilize fo plak ak plak degrade pou evite peye peyaj
oswa pou fos lod yo pa detekte yo", Gouvéne Hochul te deklare. "Gras a efo Lapolis
Eta Nouyok la ak patne nou yo nan fos lod lokal la, n ap voye yon mesaj klé bay chofe
yo: si w eseye chanje plak machin ou pou w evite kamera sikilasyon ak lekté peyaj yo, y
ap kenbe w."

Pandan kék denye ane yo, fos l1od yo obséve yon ogmantasyon nan itilizasyon fo plak
machin, anplis operaté k ap kouvri, bloke epi degrade plak machin yo volonteman pou
evite kamera kontwol sikilasyon yo, lekte plak machin yo ak peyaj yo.

Pandan kanpay sa a, yo te bay yon total 3,308 tikeé pou vyolasyon plak machin epi yo te
bay 83 tiké pou anrejistreman ki sispann. Anplis tiké yo te bay yo, "Operasyon
Verifikasyon Plak" la te pémét yo rekipere 14 machin yo te volé.

Twoup T Lapolis NYS la, ki patwouye otowout Eta Nouyok la, te bay yon rekd kanpay
664 tike pou vyolasyon plak machin.



Sirentandan Lapolis Eta Nouyok la, Steven G. James, te deklare, "Mwen vle felisite
travay manm nou yo ak patné lapolis nou yo te fe nan kanpay sa a. ltilizasyon fo plak
machin, plak machin ki kouvri oswa degrade ap febli sekirite piblik la epi n ap kontinye
efd nou yo pou rann moun k ap eseye twonpe sistem lan responsab pou aksyon yo."

Komise Depatman Veyikil a Moté (Department of Motor Vehicles) Eta Nouyok ak
Prezidan Komite Sekirite Sikilasyon Gouvéne a, Mark J.F. Schroeder, te deklare,
"Efo kolaboratif la pou konbat plak machin ki fo ak modifye yo —ke yo souvan rele "plak
fantom" — te yon efo enpotan pou pwoteje sekirite wout Nouyok yo ak tout moun ki itilize
yo. Non sélman li ede kenbe moun ki komet krim nan machin ki gen plak imatrikilasyon
ki pa korek, men li asire ke moun k ap eseye evite peyaj ki ede antreteni wout Nouyok
yo responsab pou peye posyon jis pa yo. Mwen felisite ekip DMV nou an ak tout patne
fos lod nou yo pou efo yo te fé nan operasyon sa a nan tout eta a, epi mwen pa ka tann
rezilta nou pral we nan kanpay k ap vini yo."

Direkté Egzekitif Otorite Thruway Eta Nouyok la, Frank G. Hoare, te deklare,
"Otorite Thruway la pran evazyon peyaj la tre oserye, epi nou sipote nét efdo patne nou
yo nan Twoup T Lapolis Eta Nouyok nan "Operasyon Verifikasyon Plak" ki vize
vyolasyon plak machin yo. Chofe ki chanje plak machin yo volonteman oswa ki itilize fo
plak pou evite peye peyaj ap vyole lalwa - epi Lapolis Eta Nouyok pral kenbe yo. Nou
remesye patné transpo nou yo pou sipo ak patisipasyon yo nan kanpay sa a ak kanpay
ki pral vini yo."

An 2024, Gouvene Kathy Hochul, Majistra Vil Nouyok, Eric Adams, Depatman Otorite
Transpo Metwopoliten (Metropolitan Transportation Authority, MTA) Bridges and
Tunnels, ak Depatman Lapolis nan Vil Nouyok (New York City Police Department,
NYPD), te lanse yon gwoup travay milti-ajans dirije pa Vil la ak Eta a ki dedye pou retire
"machin fantom" - machin ke kamera sikilasyon ak lekte peyaj yo pratikman pa ka
retrase akoz plak machin yo ki fo oswa modifye - nan lari Vil Nouyok yo. Depi 11 mas,
2024, gwoup travay la te mennen 82 operasyon aplikasyon peyaj, sa ki lakoz 1,055
arestasyon, plis pase 46,000 konvokasyon ak 4,525 veyikil entédi pou enskripsyon ki
sispann ak plak machin ki fo, ki kouvri oswa ki modifye.

Lapolis Eta NYS ak NYSDMYV te resevwa ed nan "Operasyon Verifikasyon Plak” la nan
men Lapolis MTA, Lapolis TBTA, NYPD, Lapolis Komisyon Taksi ak Limouzin, Lapolis
Pak Eta Nouyok, Lapolis Buffalo, Biwo Sherif Konte Niagara, Lapolis Cheektowaga,
Lapolis Rochester, Lapolis Syracuse, Biwo Sherif Onondaga, Lapolis Utica, Lapolis
Rome, Lapolis Orangetown, Lapolis Haverstraw, Lapolis Spring Valley, ak Sant
Entelijans Konte Rockland lan.

Depatman Veikil Mote ak Eta Nouyok la ta renmen ankouraje chofé ki gen plak machin
ki grate oswa ki domaje pou yo vizite sitweb DMV a pou yo ka aprann plis bagay sou
kijan pou ranplase plak sa yo.

